
1

ПРАВНА АНАЛИЗА НА РЕЗУЛТАТИТЕ ОД ПОВЕДЕНИТЕ ПРЕКРШОЧНИ
ПОСТАПКИ ПРОТИВ РАДИОДИФУЗЕРИТЕ

(во периодот од јануари до јуни 2011 година)

I. Вовед

Советот за радиодифузија на РМ како независно регулаторно непрофитно тело во
областа на радиодифузијата, покрај другите овластувања во областа на
радиодифузијата, има овластувања и можност да поднесува барања за поведување
прекршочни постапки пред надлежните судови против радиодифузерите за:

- прекршоци предвидени во Законот за радиодифузната дејност (“Службен весник
на Република Македонија” бр.100/2005, 19/2007, 103/2008, 152/2008, 6/2010, 145/2010), во
случаи кога сторените повреди се од таков карактер или се сторени под такви околности
од кои јасно произлегува дека целта на казнувањето нема да се постигне со изрекување
на една од мерките кои се предвидени во член 38 од Законот за радиодифузната дејност

и

- прекршоци предвидени во Изборниот законик (Пречистен текст) („Службен весник
на Република Македонија” бр.54/2011), сторени од страна на радиодифузерите за време
на избори, односно од денот на распишувањето на изборите до завршувањето на
гласањето на денот на одржувањето на изборите.

Овластувањето на Советот, да може да поведува прекршочни постапки против
радиодифузерите до надлежните судови во Република Македонија за време на избори е
содржано во член 76-б од Изборниот законик, според кој Советот е должен да го следи
изборното медиумско претставување и програмскиот сервис на радиодифузерите во
Република Македонија од денот на распишувањето на изборите до завршувањето на
гласањето на денот на одржувањето на изборите, и по утврдување на неправилности
Советот е должен да покрене прекршочна постапка пред надлежниот суд против
радиодифузерот кој ги повредил одредбите од Изборниот законик.
.

II. Поведени прекршочни постапки

II.1. Советот за радиодифузија на Република Македонија во периодот од месец
јануари до месец јуни 2011 година, за констатираните прекршувања на Законот за
радиодифузната дејност од страна на радиодифузерите, има поднесено:

- 4 (четири) барања за поведување прекршочна постапка, односно постапка за
порамнување против радиодифузерите кои во повеќе наврати не ја исполниле обврска
предвидена во член 20 став 1 и 2 од Законот за радиодифузната дејност, односно кои на
определениот термин 31 март 2011 година не ги објавиле податоците за нивното
работење во претходната година, односно до Советот не доставиле копија од објавената
содржина во дневен весник и снимка од емитуваната содржина на ДВД формат.

Имено, следните радиодифузери не ја исполниле напред наведената обврска, и
тоа:

1. ТРД Продукција ЛГН ДОО Неготино – по четврти пат не ги објавил податоците,
2. ТРД ВТВ ДОО Валандово – по осми пат не ги објавил податоците,
3. ТРД БИ – КИ – АЛ ДОЕЕЛ Битола – по петти пат не ги објавил податоците и
4. ТРД Радио Роса ДООЕЛ Кочани – шести пат не ги објавил податоците.

Согласно одредбите содржани во Законот за прекршоците, Советот е обврзан да
спроведе постапка за порамнување.

Ниту една од спроведените 4-ри (четири) постапки за порамнување не заврши
успешно, односно радиодифузерите не прифатија да платат пловина од износот на
најниската глоба утврдена во Законот за радиодифузната дејност.

II.2. Советот за радиодифузија на Република Македонија во периодот од месец
јануари до месец јуни 2011 година, за констатираните прекршувања на Изборниот
законик, Правилникот за однесувањето на радиодифузерите во периодот пред
започнување на изборната кампања бр.01-1596/1 од 21.04.2011 година и Правилникот за
рамноправен пристап во медиумското претставување за време на изборната кампања
бр.01-1597/1 од 21.04.2011 година, за време на предвремените избори за пратеници во
Собранието на РМ во 2011 година, заклучи да се поднесат 30 (триесет) барања за
поведување прекршочна постапка, од кои:

- 21 (дваесет и едно) во периодот пред започнувањето и во текот на изборната
кампања и за време на изборниот молк (4 во периодот пред започнувањето и 17 во текот
на изборната кампања и изборниот молк), и

- 9 (девет) поради необезбедувањето рамноправен пристап во изборното медиумско
претставување на сите учесници во изборниот процес.

Врз основа на одредбите содржани во член 178-а од Изборниот законик, а во
согласност со одредбите од Законот за прекршоците, Советот е обврзан пред
поднесувањето на барање за поведување прекршочна постапка пред надлежниот суд, да
спроведе постапка за порамнување.

II.2.1. Поради повреда на одредбите на Правилникот за однесувањето на
радиодифузерите во периодот пред започнување на изборната кампања бр.01-
1596/1 од 21.04.2011 година, Советот одлучи да се поведат 4 (четири) постапки за
порамнување, односно да се поднесе барање за поведување прекршочна постапка
против следните радиодифузери:

1. Друштво за телекомуникации радиодифузија Алб ТВ 2010 ДООЕЛ Скопје,
поради повреда на член 75, став 2 од Изборниот законик и член 15, став 1 од
Правилникот за однесувањето на радиодифузерите во периодот пред
започнувањето на изборната кампања, (Емитување платено политичко рекламирање
во период пред започнување на изборна кампања – на ден 28 април 2011 година);

Постапката за порамнување не заврши успешно, поради што до надлежниот суд е
поднесено барање за поведување прекршочна постапка.

2. ТРД Канал 5 ДООЕЛ Скопје, поради повреда на член 75, став 2 од Изборниот
законик и член 13 од Правилникот за однесувањето на радиодифузерите во
периодот пред започнувањето на изборната кампања, (Објавување резултати од
испитување на јавното мислење, без радиодифузерот да обезбеди доволно информации
врз основа на кои јавноста ќе може да ја процени веродостојноста на испитувањето - на
ден 3 мај 2011 година);

Постапката за порамнување не заврши успешно, поради што до надлежниот суд е
поднесено барање за поведување прекршочна постапка.

3. ТРД А1 Телевизија ДООЕЛ Скопје, поради повреда на член 75, став 2 од
Изборниот законик и член 13 став 2 од Правилникот за однесувањето на
радиодифузерите во периодот пред започнувањето на изборната кампања, (Во
вестите се објавуваат резултати од ненаучни и нерепрезентативни испитувања на
јавното мислење, како што се гласање на гледачи или на слушатели преку телефон-
телевоутинг, анкети спроведени на Интернет и слично, - на ден 28, 29 мај и 1, 3, 4, 6, 9,10
и 12 мај 2011 година);

Постапката за порамнување заврши успешно.

4. ТРД А1 Телевизија ДООЕЛ Скопје, поради повреда на член 75, став 2 од
Изборниот законик и член 15, став 1 од Правилникот за однесувањето на
радиодифузерите во периодот пред започнувањето на изборната кампања,
(Емитување платено политичко рекламирање во период пред започнување на изборна
кампања - на ден 12, 13, 14, и 15 мај 2011 година);

Постапката за порамнување заврши успешно.

II.2.2. Поради повреда на одредбите на Правилникот за рамноправен пристап во
медиумското претставување за време на изборната кампања бр.01-1597/1 од
21.04.2011 година, Советот одлучи да се поведат 17 (седумнаесет) постапки за
порамнување, односно да се поднесе барање за поведување прекршочна постапка
против следните радиодифузери:

1. ТРД Канал 5 ДООЕЛ Скопје, (продолжен прекршок), поради повреда на член
75, став 3 од Изборниот законик и член 22 од Правилникот за рамноправен пристап
во медиумското претставување за време на изборната кампања (Издвоени се повеќе
од 10 минути за платено политичко рекламирање на реален час за еден организатор на
изборна кампања - на ден 29, 30 мај и 1 јуни и на 2 јуни 2011 година).

Постапката за порамнување заврши успешно;

2. ТРД ТВ БТР Национал Зоран ДООЕЛ Скопје, поради повреда на член 75, став
3 од Изборниот законик и член 22 од Правилникот за рамноправен пристап во
медиумското претставување за време на изборната кампања (Надминат е лимитот од
15 минути платено политичко рекламирање на еден реален час и издвоени се повеќе од
10 минути за платено политичко рекламирање на реален час за еден организатор на
изборна кампања - на ден 30 мај 2011 година).

Постапката за порамнување заврши успешно;

3. ТРД Телевизија Сител ДООЕЛ Скопје, поради повреда на член 75, став 3 од
Изборниот законик и член 31, став 1 од Правилникот за рамноправен пристап во
медиумското претставување за време на изборната кампања (Непочитување на
рокот за објавување на резултати од испитување на јавното мислење, најдоцна пет дена
пред денот определен за одржување на изборите - на ден 31.05.2011 година).

Постапката за порамнување не заврши успешно, поради што до надлежниот суд е
поднесено барање за поведување прекршочна постапка.

4. ТРД Телевизија Сител ДООЕЛ Скопје, (продолжен прекршок), поради повреда на
член 75, став 3 од Изборниот законик и член 22 од Правилникот за рамноправен
пристап во медиумското претставување за време на изборната кампања (Издвоени
се повеќе од 10 минути за платено политичко рекламирање на реален час за еден
организатор на изборна кампања - на ден 25 и 28 мај 2011 година).

Постапката за порамнување не заврши успешно, поради што до надлежниот суд е
поднесено барање за поведување прекршочна постапка.

5. ТРД Телевизија Ирис ДОО Штип, поради повреда на член 75, став 3 од
Изборниот законик и член 24 од Правилникот за рамноправен пристап во
медиумското претставување за време на изборната кампања (Неозначено платено
политичко рекламирање - на ден 16 и 20 мај 2011 година).

Постапката за порамнување заврши успешно;

6. ТРД ТВ Шутел ДООЕЛ Скопје, поради повреда на член 75, став 3 од Изборниот
законик и член 27 од Правилникот за рамноправен пристап во медиумското

претставување за време на изборната кампања (Објавување платена политичка
програма во посебни информативни емисии - на ден 20 и 23 мај 2011 година);

Постапката за порамнување не заврши успешно.

7. ТРД ТВ Алб ТВ 2010 Скопје, поради повреда на член 75, став 3 од Изборниот
законик и член 22 од Правилникот за рамноправен пристап во медиумското
претставување за време на изборната кампања (Емитувани повеќе од 15 минути
платено политичко рекламирање на еден реален час при што за еден организатор на
изборна кампања се издвоени повеќе од 10 минути - на ден 3 јуни 2011 година);

Постапката за порамнување не заврши успешно, поради што до надлежниот суд
е поднесено барање за поведување прекршочна постапка.

8. Радиодифузно трговско друштво ТЕЛЕВИЗИЈА СОНЦЕ ДООЕЛ Прилеп, поради
повреда на член 75, став 3 од Изборниот закник и член 24 од Правилникот за
рамноправен пристап во медиумското претставување за време на изборната
кампања (Неозначено платено политичко рекламирање - на ден 3 јуни 2011 година);

Постапката за порамнување не заврши успешно, поради што до надлежниот суд е
поднесено барање за поведување прекршочна постапка.

9. Радиодифузно друштво НАША ТВ ДОО Скопје, поради повреда на член 75, став
3 од Изборниот закник и член 22 од Правилникот за рамноправен пристап во
медиумското претставување за време на изборната кампања (Издвоени повеќе од 10
минути за платено политичко рекламирање на реален час за еден организатор на
изборна кампања - на ден 31 мај 2011 година).

Постапката за порамнување заврши успешно;

10.Трговско радиодиуфзно друштво „А1 Телевизија” ДООЕЛ Скопје, поради
повреда на член 75, став 3 од Изборниот законик и член 22 од Правилникот за
рамноправен пристап во медиумското претставување за време на изборната
кампања (Емитувани повеќе од 15 минути платено политичко рекламирање на еден
реален час - на ден 31 мај 2011 година);

Постапката за порамнување заврши успешно;

11.Јавно радиодифузно претпријатие Македонска радио телевизија – Скопје,
Собраниски канал, поради повреда на член 75, став 3 од Изборниот законик и член 7
од Правилникот за рамноправен пристап во медиумското претставување за време
на изборната кампања (Емитувани се рекламни спотови финансирани од Буџетот на
Република Македонија – на ден 3 јуни 2011 година);

Постапката за порамнување не заврши успешно, поради што до надлежниот суд е
поднесено барање за поведување прекршочна постапка.

12. Трговско радиодифузно друштво „А1 Телевизија” ДООЕЛ Скопје,поради
повреда на член 75, став 3 од Изборниот законик и член 27 од Правилникот за
рамноправен пристап во медиумското претставување за време на изборната
кампања, (Објавување платена политичка програма во посебни информативни емисии -
на ден 3 јуни 2011 година,).

Постапката за порамнување заврши успешно;

13. ТРД А1 Телевизија ДООЕЛ Скопје (продолжен прекршок), поради повреда на
член 75, став 3 од Изборниот законик и член 34, став 2, точка а), алинеи 1 и 3 од
Правилникот за рамноправен пристап во медиумското претставување за време на
изборната кампања, (На ден на изборен молк емитувани се аудио-визуелни материјали

во врска со кандидат во изборниот процес, односно организатор на изборна кампања и на
ден на изборен молк емитувано е прикриено медимско известување во функција на
изборната кампања што може да влијае врз одлуката на граѓаните – на ден 4-ти јуни
2011).

Постапката за порамнување заврши успешно;

14. Јавно радиодифузно претпријатие Македонска радиотелевизија –Скопје,
Прв телевизиски програмски сервис, МТВ 1, поради повреда на член 75, став 3 од
Изборниот законик и член 34, став 2, точка а), алинеја 3 од Правилникот за
рамноправен пристап во медиумското претставување за време на изборната
кампања (На ден на изборен молк емитувано е известување кое е во функција на
изборната кампања што може да влијае врз одлуката на граѓаните - на ден 4-ти јуни
2011);

Постапката за порамнување не заврши успешно, поради што до надлежниот суд
е поднесено барање за поведување прекршочна постапка.

15. Радиодифузно трговско друштво ТЕЛЕВИЗИЈА СОНЦЕ ДООЕЛ Прилеп
(продолжен прекршок), поради повреда на член 75, став 3 од Изборниот законик и член
34, став 2, точка а), алинеи 1 и 7 од Правилникот за рамноправен пристап во
медиумското претставување за време на изборната кампања (На ден на изборен
молк емитувани се информации и аудио и аудио-визуелни материјали во врска со
кандидат во изборниот процес, односно со организатор на изборна кампања, и на ден на
изборен молк емитувани се програми неповрзани со изборите во кои учествуваат
претставници на органите на власта);

Постапката за порамнување не заврши успешно, поради што до надлежниот суд е
поднесено барање за поведување прекршочна постапка.

16. Јавно радиодифузно претпријатие Македонска радиотелевизија – Скопје,
Прв телевизиски програмски сервис, МТВ 1, поради повреда на член 75, став 3 од
Изборниот законик и член 7 од Правилникот за рамноправен пристап во
медиумското претставување за време на изборната кампања (На ден на изборен
молк емитувани се рекламни спотови финансирани од Буџетот на Република Македонија
- на 4-ти јуни 2011 година),

Постапката за порамнување не заврши успешно, поради што до надлежниот суд е
поднесено барање за поведување прекршочна постапка и

17. ТРД Телевизија Сител ДООЕЛ Скопје, поради повреда на член 75, став 3 од
Изборниот законик и член 34, став 2, точка а), алинеи 1 од Правилникот за
рамноправен пристап во медиумското претставување за време на изборната
кампања (На ден на изборен молк емитувани се информации во врска со организатор на
изборна кампања - на 5 јуни 2011 година).

Постапката за порамнување не заврши успешно, поради што до надлежниот суд е
поднесено барање за поведување прекршочна постапка.

II.2.3. Поради повреда на член 75 став 5 од Изборниот законик (необезбедување
на рамноправен пристап во изборното медиумско претставување за време на изборната
кампања на сите учесници во изборниот процес), и член 6 став 1 точка 3 од
Правилникот за рамноправен пристап во медиумското претставување за време на
изборната кампања бр.01-1597/1 од 21.04.2011 година (не овозможиле
избалансирано покривање на изборите во сите облици на изборно медиумско
претставување), Советот одлучи да се поведат 9 (девет) постапки за порамнување,
односно да се поднесе барање за поведување прекршочна постапка против следните
радиодифузери:



6

1. ТРД ТВ Алб ТВ 2010 Скопје, поради необезбедување на рамноправен пристап
во сите облици на изборното медиумско претставување за време на изборите,

2. ТРД А1 Телевизија ДООЕЛ Скопје, поради необезбедување на рамноправен
пристап во сите облици на изборното медиумско претставување за време на
изборите,

3. ТРД Телевизија Сител ДООЕЛ Скопје, поради необезбедување на рамноправен
пристап во сите облици на изборното медиумско претставување за време на
изборите,

4. ТРД АБ Канал ДООЕЛ Скопје, поради необезбедување на рамноправен пристап
во сите облици на изборното медиумско претставување за време на изборите,

5. ТРД Канал 5 ДООЕЛ Скопје, поради необезбедување на рамноправен пристап
во сите облици на изборното медиумско претставување за време на изборите,

6. Јавно радиодифузно претпријатие Македонска радиотелевизија – Скопје, Прв
телевизиски програмски сервис, МТВ 1, поради необезбедување на рамноправен
пристап во сите облици на изборното медиумско претставување за време на
изборите,

7. Јавно радиодифузно претпријатие Македонска радиотелевизија – Скопје,
Македонско Радио прва програма, поради необезбедување на рамноправен
пристап во сите облици на изборното медиумско претставување за време на
изборите,

8. Радиодифузно друштво НАША ТВ ДОО Скопје, поради необезбедување на
рамноправен пристап во изборното медиумско претставување за време на
изборите, во посебните информативни емисии (интервјуа), и

9. ТРД Канал 5 ПЛУС ДООЕЛ Скопје, поради необезбедување на рамноправен
пристап во изборното медиумско претставување за време на изборите, во
посебните информативни емисии (интервјуа),

За наведените прекршувања, во тек се постапки за порамнување.

III. Анализа на прекршувањата

Советот за радиодифузија на Република Македонија во периодот од 1-ви
јануари до 30-ти јуни 2011 година, одлучи да поведе вкупно 34 (триесет и четири)
прекршочни постапки односно да се спроведат постапки за порамнување пред
поднесувањето на барањето за поведување прекршочна постапка, од кои:

- 30 (триесет) поради повреда на Изборниот законик, и
- 4 (четири) поради повреда на Законот за радиодифузната дејност.

III.1. Поради непочитување на Изборниот законик, како и на правилата
определени во Правилникот за однесувањето на радиодифузерите во периодот пред
започнување на изборната кампања и Правилникот за рамноправен пристап во
медиумското претставување за време на изборната кампања, Советот за радиодифузија
на РМ констатираше 30 (триесет) повреди на Изборниот законик и подзаконските
акти, и тоа:

III.1.1. 4 (четири) повреди во периодот пред започнувањето на изборната
кампања, поради непочитување на Правилникот за однесувањето на радиодифузерите
во периодот пред започнување на изборната кампања бр.01-1596/1 од 21.04.2011 година,
од кои:

- 2 (две) прекршувања на член 13 од Правилникот, и
- 2 (две) прекршувања на член 15 од Правилникот;

III.1.2. 26 (дваесетишест) повреди во текот на изборната кампања и за време на
изборниот молк, поради непочитување на Правилникот за рамноправен пристап во
медиумското претставување за време на изборната кампања, од кои:

- 9 (девет) за повреди на членот 6 став 1 точка 2 од Правилникот;

- 6 (шест) за повреди на членот 22 од Правилникот;

- 4 (четири) за повреди на членот 34 од Правилникот

- 2 (две) за повреди на членот 24 од Правилникот;

- 2 (две) за повреди на членот 27 од Правилникот;

- 2 (две) за повреда на член 7 од Правилникот, (една во време на изборната
кампања, и една во изборен молк), и

- 1 (една) за повреда на членот 31 став 1 од Правилникот.

III.2. Во однос на констатираните повреди на Законот за радиодифузната дејност,
односно сите 4 (четири) прекршувања се однесуваат на член 20 став 1 и 2 од
Законот за радиодифузната дејност, односно радиодифузерите во повеќе наврати не
ја исполниле обврска предвидена во Законот - на определениот термин 31 март 2011
година не ги објавиле податоците за нивното работење во претходната година и до
Советот не доставиле копија од објавената содржина во дневен весник и снимка од
емитуваната содржина на ДВД формат.

IV. Најчести видови прекршувања

IV.1. За време на предвремените парламентарни избори во 2011 година, како
најчести прекршувања на изборната регулатива се јавуваат 9-те (девете)
прекршувања на член 75 став 5 од Изборниот законик и член 6 став 1 точка 2 од
Правилникот за рамноправен пристап во медиумското претставување за време на
изборната кампања, кои се состојат во необезбедување рамноправен пристап во
изборното медиумско претставување за време на изборната кампања на сите
учесници во изборниот процес, односно не овозможиле избалансирано покривање
на изборите во сите облици на изборно медиумско претставување.

IV.2. Како најчести повреди во текот на изборната кампања и за време на
изборниот молк, од вкупно 17-те (седумнаесете) прекршувања, на член 75 став 3 од
Изборниот законик и на Правилникот за рамноправен пристап во медиумското
претставување за време на изборната кампања, се издвојуваат:

- 6-те (шесте) прекршувања на членот 22 од Правилникот за рамноправен
пристап во медиумското претставување за време на изборната кампања, од кои: кај 3
(три) е констатирано издвојување повеќе од 10 минути за платено политичко
рекламирање на реален час за еден организатор на изборна кампања, кај 2 (две) е
констатирано емитување повеќе од 15 минути платено политичко рекламирање на еден
реален час при што за еден организатор на изборна кампања се издвоени повеќе од 10
минути и кај 1 (една) повреда е констатирано емитување повеќе од 15 минути платено
политичко рекламирање на еден реален час;

- 4-те (четирите) прекршувања на членот 34 од истиот Правилник се сторени
со емитување на информации и аудио и аудио-визуелни материјали во функција на
нечија изборна кампања, или рекламни пораки преку кои се претставуваат партиски
програми и партиски симболи.

Преостанатиот прекршувања на Правилникот за рамноправен пристап во
медиумското претставување за време на изборната кампања, според бројот и видот на
повредата се следните:

- 2 (две) од повредите се за неозначено платено политичко рекламирање
(спротивно на член 24 од Правилникот);

- 2 (две) од повредите се за објавување платена политичка програма во
посебни информативни емисии (спротивно на член 27 од Правилникот);

- 2 (две) за повреда на член 7 од Правилникот, за емитување рекламни
спотови (во време на изборната кампања), финансирани од Буџетот на Република
Македонија (од кои една во време на изборната кампања, и една во изборен молк), и

- 1 (една) повреда е за непочитување на рокот за објавување на резултати од
испитување на јавното мислење, најдоцна пет дена пред денот определен за
одржување на изборите (членот 31 став 1 од Правилникот).

IV.3. Од 4-те прекршувања, во периодот пред започнување на изборната
кампања, констатирани се по 2 (две) повреди на член 13 и на член 15 од
Правилникот за однесувањето на радиодифузерите во периодот пред започнувањето на
изборната кампања, и тоа:

- 2 (две) повреди сторени со емитување платено политичко рекламирање во
период пред започнување на изборна кампања, и

- 2 (две) повреди сторени со објавување резултати од испитување на јавното
мислење спротивно на определените правила во Правилникот.

V. Продолжени прекршоци

Советот за радиодифузија, согласно одредбата содржана во член 27 став 1 од
Законот за прекршоците, за време на предвремените парламентарни изборите во 2011
година, утврди дека одделни повреди сторени од страна на радиодифузерите имаат
карактер на продолжен прекршок.

Имено, радиодифузерите со користење на ист траен однос, исти прилики или други
слични околности со умисла извршиле две или повеќе временски поврзани дејствија што
претставуваат повеќекратно остварување на ист прекршок.

Во смисла на наведеното, од страна на Советот констатирани се 4 (четири)
повреди, на член 75 став 3 од Изборниот законик и на Правилникот за рамноправен

пристап во медиумското претставување за време на изборната кампања кои имаат
карактер на продолжен прекршок, и тоа:

- 2 (две) прекршувања на член 22 од Правилникот (констатирано е издвојување
повеќе од 10 минути за платено политичко рекламирање на реален час за еден
организатор на изборна кампања) и

- 2 (две) прекршувања на членот 34 од Правилникот (сторени при известувањето
во деновите на изборниот молк).

VI. Ефекти од постапките за порамнување

VI.1. Од вкупно 21 (дваесет и еднa) спроведени постапки за порамнување за
повреди сторени на одредбите на член 75 став 2 и 3 од Изборниот законик, и
подзаконските акти (завршени заклучно со 30.06.2011 година), постигнати се следните
резултатите:

- 10 (десет) постапки за порамнување завршија успешно, и

- 11 (единаесет) постапки за порамнување не завршија успешно.

Ефектот од 10-те постапки за порамнување кои завршија успешно, се состои во тоа
што радиодифузерите во утврдениот рок ги платиле глобите врз основа на издадениот
Платен налог од страна на Советот за радиодифузија, и на тој начин постапката
завршува пред Советот и истата нема да продолжи пред надлежниот суд
(специфицирани во табеларниот Преглед 1, со назив на радиодифузерот, член од
Изборниот законик и Правилникот, основот за плаќање-Платен налог по порамнување, и
рок на плаќање, како додаток на оваа анализа).

Во однос на 11–те постапки за порамнување кои не завршија со плаќање на глобата
врз основа на издадениот платен налог, Советот поднесе барања за поведување
прекршочни постапки пред надлежните судови (специфицирани во табеларниот Преглед
2, со назив на радиодифузерот, член од Изборниот законик и Правилникот, резултат на
постапката, како додаток на оваа анализа).

Со оглед на фактот дека скоро една половина од спроведените постапки за
порамнување завршиле успешно, може да се оцени дека порамнувањето како постапка
која и претходи на поведувањето прекршочна постапка пред надлежниот суд, ја
постигнала својата цел и го оправда своето постоење, а со тоа се придонесе и да се
намали бројот на предметите пред судовите што може да влијае врз зголемувањето на
ефикасноста на судовите.

VI.1. За 4-те (четирите) прекршувања на Законот за радиодифузната дејност,
против радиодифузери кои во повеќе наврати не ја исполниле обврска предвидена
во член 20 став 1 и 2 од Законот за радиодифузната дејност, ниту една од
спроведените 4-ри (четири) постапки за порамнување не заврши успешно, односно
радиодифузерите не прифатија да платат половина од износот на најниската глоба
утврдена во Законот за радиодифузната дејност.

Причината за тоа можеби треба да се бара во висината на глобата која беше
потребно да се плати за прекршоците кои се предвидени во овој Закон (2000 ЕУР за
правно лице и 250 Еур за одговорното лице), кои значително беа поголеми од оние кои
беше потребно да се платат за повреди на Изборниот законик.

VII. Ефекти од спроведените судски постапки со анализа на измените на
Законот за прекршоците и очекувањата од тие измени

Досегашното искуство од спроведените прекршочни постапки пред надлежните
судови, покажува дека преовладува тенденцијата на изрекување глоби кои гравитираат
кон законски пропишаниот минимум со примена на олеснителните околности или кон
завршување на постапките со одбивање на поднесените барања поради настапување на
застареност за водење на прекршочната постапка.

Наведеното може да упати на заклучок дека судовите не се ефикасни во своето
работење, што значи дека не се растоварени од многубројните поведени прекршочни
предмети.

Со цел да се пронајде модел и инструмент за забрзување на решавањето на
постапките, судовите во текот на изминатата година, започнаа да инсистираат на
примена на постапката за порамнување од страна на органите кои се овластени за
поведување прекршочни постапки, и покрај тоа што наведеното законско решение е
содржано во Законот за прекршоците кој е стапен во сила од мај 2006 година.

Во смисла на наведеното, а за да се постигне поефикасен систем на
санкционирање на сторителите на прекршоците, се  и последните измени и дополнувања
на Изборниот законик, каде што е предвидено “Пред поднесување на барање за
поведување на прекршочна постапка пред надлежниот суд се спроведува постапка за
порамнување согласно Законот за прекршоците”.

Со постапката за порамнување, во која сторителите се согласуваат да ги уплатат
глобите од издадениот платен налог, глобите се уплаќаат во краток рок од
констатирањето на сторениот прекршок, за разлика од судските постапки во кои може да
се дојде до избегнување на казната поради застарување на предметот или во најмала
мера изречената казна да има помал ефект за сторителите, поради што казната
временски се одолговлекува од моментот кога е сторен прекршокот, имајќи ги предвид
причините кои доведуваат до одовлекување на судските постапките (успешна/неуспешна
судска достава, или жалбена постапката пред Апелационен суд и сл.) или на обвинетите
да им биде изречена судска опомена.

Собранието на Република Македонија, на ден 12.04.2011 година, донесе Закон за
изменување и дополнување на Законот за прекршоците („Службен весник на РМ”, бр.
51/2011), со кој периодот за настапување на застареност на прекршочно гонење се
зголеми од две на шест години. Исто така, со изменувањата и дополнувањата на Законот
за прекршоците, предвидено е дека при ублажувањето на глобите за прекршоците кои се
сторени под особено олеснувачки околности, глобата да не може да се ублажи за повеќе
од една третина од минимум пропишаната глоба.

На овој начин се очекува да се постигне поефикасен систем на санкционирање на
сторителите на прекршоците, како и подигнување на нивото на општествената
дисциплина на сторителите на прекршоците.

СЕКТОР ЗА ПРАВНИ РАБОТИ
сз/цм

Додаток: Преглед 1

Преглед на постапки за порамнување кои завршиле УСПЕШНО за прекршоци сторени за време на
предвремените парламентарни избори во 2011 година (заклучно со 30.06.2011 година)

Ред.
Бр.

Назив на радиодифузерот/
јавниот радиодифузен сервис

Кој член од Изборниот
законик/Правилник за однесување на
радиодифузерите во периодот пред
започнување на изборната кампања /
Правилникот за рамноправен пристап
во медиумското претставување за
време на изборна кампања

Основ за плаќање по
порамнување (Платен налог) со
рок за плаќање

1. Трговско радиодифузно
друштво “А1 Телевизија”
ДООЕЛ Скопје, со седиште на
ул.Перо Наков бр.60, Скопје-
Гази Баба, и главен и
одговрен уредник Младен
Чадиковски

член 75 став 2 од Изборниот
законик и член 13 став 2 од
Правилникот за однесувањето на
радиодифузерите во периодот пред
започнување на изборната кампања
бр.01-1596/1 од 21.04.2011 година

Врз основа на издадениот платен
налог бр.03-1899/2 од 13.05.2011
година , глобите се платени во
предвидениот рок, односно на
22.06.2011 година. СРД е
известен за извршената уплата
со допис бр.03-1899/3 од
24.06.2011 г.

2. Трговско радиодифузно
друштво “А1 Телевизија”
ДООЕЛ Скопје, со седиште на
ул.Перо Наков бр.60, Скопје-
Гази Баба, и главен и
одговрен уредник Младен
Чадиковски

член 75 став 2 од Изборниот
законик и член 15 став 1 од
Правилникот за однесувањето на
радиодифузерите во периодот пред
започнување на изборната кампања
бр.01-1596/1 од 21.04.2011 година

Врз основа на издадениот платен
налог бр.03-1977/2 од 20.05.2011
година , глобите се платени во
предвидениот рок, односно на
22.06.2011 година. СРД е
известен за извршената уплата
со допис бр.03-1977/3 од
24.06.2011 г.

3. Радиодифузното друштво
“Наша ТВ” ДОО Скопје, со
седиште на ул.”Милан
Мијалковиќ” бр.54, Скопје-
Кисела Вода, и главен и
одговорен уредник Емилија
Евтимова Гогова

Член 75 став 3 од Изборниот
законик и член 22 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Платниот налог бр.03-2264/4 од
15.06.2011 година е примен на
21.06.2011 година од страна на
одговорните лица , глобите се
платени во предвидениот рок,
односно на 22.06.2011 година.
СРД е известен за извршената
уплата со допис бр.03-2264/5 од
22.06.2011 г.

4. Трговското радиодифузно
друштво “Канал 5” ДООЕЛ
Скопје, со седиште на
ул.”Скупи” бб, Скопје, и
главен и одговорен уредник
Лидија Богатинова

член 75 став 3 од Изборниот
законик и член 22 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Платниот налог бр.03-2261/4 од
15.06.2011 година е примен на
17.06.2011 година од страна на
одговорните лица , и глобите се
платени во предвидениот рок,
односно на 21.06.2011 година.
СРД е известен за извршената
уплата со допис бр.05-2261/5, за
одговорен и главен уредник, и
бр. 05-2261/6, за правно лице од
23.06.2011 г.

5. Трговското радиодифузно
друштво “ТВ Ирис” ДООЕЛ
Штип, со седиште на ул.”Гоце
Делчев” бр.44, Штип, и главен
и одговорен уредник Војо
Маневски

член 75 став 3 од Изборниот
законик и член 24 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Платниот налог бр.03-2262/4 од
15.05.2011 година е примен на
21.06.2011 година од страна на
одговорните лица. СРД е
известен дека , глобите се
платени во предвидениот рок,
односно на29.06.2011 година, но
сеуште не се доставени
уплатниците.

6. Трговско радиодифузно
друштво “Телевизија Шутел”
ДООЕЛ Скопје, со седиште на
ул.”Че Гевара” бр.37, Скопје-
Шуто Оризари, и главен и
одговорен уредник Мирсадет
Авдулова од Скопје

Член 75 став 3 од Изборниот
законик и член 27 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Врз основа на издадениот Платен
налог бр.03-2263/4 од 15.06.2011
година, глобите се платени во
предвидениот рок, односно на
29.06.2011 година. СРД е
известен за извршената уплата
со допис бр.03-2263/5, за
одговорен и главен уредник, и за
правно лице од 29.06.2011 г.

7. Трговско радиодифузно
друштво “ТВ БТР Национал”
Зоран ДООЕЛ Скопје, со
седиште на ул.”376” бр.108,
Скопје-Центар, и главен и
одговорен уредник Зоран
Димов од Скопје

Член 75 став 3 од Изборниот
законик и член 22 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Врз основа на издадениот платен
налог бр.03-2289/4 од 15.06.2011
година , глобите се платени во
предвидениот рок, односно на
30.06.2011 година. СРД е
известен за извршената уплата,
но сеуште не е доставен допис.

8. Трговско радиодифузно
друштво “А1 Телевизија”
ДООЕЛ Скопје, со седиште на
ул.Перо Наков бр.60, Скопје-
Гази Баба, и главен и
одговрен уредник Младен
Чадиковски

член 75 став 3 од Изборниот
законик и член 34 став 2 точка а).
алинеја 1 и 3 од Правилникот за
рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Врз основа на издадениот платен
налог бр.03-2305/4 од 15.06.2011
година , глобите се платени во
предвидениот рок, односно на
29.06.2011 година и 30.06.2011
година. СРД е известен за
извршената уплата со допис
бр.03-2305/5 од 30.06.2011 г.

9. Трговско радиодифузно
друштво “А1 Телевизија”
ДООЕЛ Скопје, со седиште на
ул.Перо Наков бр.60, Скопје-
Гази Баба, и главен и
одговрен уредник Младен
Чадиковски

член 75 став 3 од Изборниот
законик и член 22 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Врз основа на издадениот платен
налог бр.03-2298/4 од 15.06.2011
година , глобите се платени во
предвидениот рок, односно на
29.06.2011 година и 30.06.2011
година. СРД е известен за
извршената уплата со допис
бр.03-2298/5 од 30.06.2011 г.

10. Трговско радиодифузно
друштво “А1 Телевизија”
ДООЕЛ Скопје, со седиште на
ул.Перо Наков бр.60, Скопје-
Гази Баба, и главен и
одговрен уредник Младен
Чадиковски

член 75 став 3 од Изборниот
законик и член 27 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Врз основа на издадениот платен
налог бр.03-2323/4 од 14.06.2011
година , глобите се платени во
предвидениот рок, односно на
29.06.2011 година и 30.06.2011
година. СРД е известен за
извршената уплата со допис
бр.03-2323/5 од 30.06.2011 г.

Совет за радиодифузија

Додаток: Преглед 2

Преглед на НЕУСПЕШНО спроведени постапки за порамнување за прекршоци сторени за време на
предвремените избори за пратеници во Собранието на РМ во 2011 година

( заклучно со 30.06.2011 година )

Ред.
Бр.

Назив на
радиодифузерот/јавниот
радиодифузен сервис

Кој член од Изборниот
законик/Правилник за однесување
на радиодифузерите во периодот
пред започнување на изборната
кампања / Правилникот за
рамноправен пристап во
медиумското претставување за
време на изборна кампања

Резултат од постапката

1. Трговско радиодифузно
друштво “АЛБ ТВ 2010”
Скопје, со седиште на
ул.”Петар Поп Арсов” бр.12,
Скопје, и главен и одговорен
уредник Шхилзен Лушај од
Скопје

Член 75 став 2 од Изборниот
законик и член 15 став 1 од
Правилник за однесување на
радиодифузерите во периодот
пред започнување на изборната
кампања бр.01-1596/1 од 21.04.2011
година

Одговорните лица,и покрај уредната
достава на Записникот за констатиран
прекршок бр. 03-1879/1 од
12.05.2011г., и Покани бр. 03-2199/1 и
бр. 03-2198/1 од 01.06.2011г., не
дојдоа во Советот во утврдениот
термин, за да подигнат Платен налог,
со што постапката за порамнување
не успеала.

Поведена е прекршочна постапка.

2. Трговското радиодифузно
друштво “Канал 5” ДООЕЛ
Скопје, со седиште на
ул.”Скупи” бб, Скопје, и
главен и одговорен уредник
Лидија Богатинова

Член 75 став 2 од Изборниот
законик и член 13 од Правилник
за однесување на
радиодифузерите во периодот
пред започнување на изборната
кампања бр.01-1596/1 од 21.04.2011
година

Одговорните лица,и покрај уредната
достава на Записникот за констатиран
прекршок бр. 03-1880/1 од
12.05.2011г., и Покани бр. 03-2192/1 и
бр. 03-2193/1 од 01.06.2011г., не
дојдоа во Советот во утврдениот
термин, за да подигнат Платен налог,
со што постапката за порамнување
не успеала.

Поведена е прекршочна постапка.

3. Трговско радиодифузно
друштво “АЛБ ТВ 2010”
Скопје, со седиште на
ул.”Петар Поп Арсов” бр.12,
Скопје, и главен и одговорен
уредник Шхилзен Лушај од
Скопје

Член 75 став 3 од Изборниот
законик и член 22 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Одговорните лица,и покрај уредната
достава на Записникот за констатиран
прекршок бр. 03-2293/1 од
07.06.2011г., и Покани бр. 03-2293/2 и
бр. 03-2293/3 од 07.06.2011г., не
дојдоа во Советот во утврдениот
термин, за да подигнат Платен налог,
со што постапката за порамнување
не успеала.

Поведена е прекршочна постапка.

4.

Трговско радиодифузно
друштво “Телевизија Сител”
ДООЕЛ Скопје, со седиште на
ул.”Градски Стадион” бб,
Скопје, и главен и одговорен
уредник Драган Павловиќ-Латас
од Скопје

Член 75 став 3 од Изборниот
законик и член 31 став 1 од
Правилникот за рамноправен
пристап во медиумското
претставување за време на
изборна кампања бр.01-1597/1 од
21.04.2011 година

Полномошник на одговорните лица
дојде во просториите на Советот во
определниот ден и час, при што се
изјасни дека сторителите не се
согласуваат со постапката за
порамнување која им била
понудена, Советот ќе поднесе
барање за поведување на прекршочна
п-ка до надлежниот суд на РМ.

Поведена е прекршочна постапка.

5.

Трговско радиодифузно
друштво “Телевизија Сител”
ДООЕЛ Скопје, со седиште на
ул.”Градски Стадион” бб,
Скопје, и главен и одговорен
уредник Драган Павловиќ-Латас
од Скопје

Член 75 став 3 од Изборниот
законик и член 22 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Полномошник на одговорните лица
дојде во просториите на Советот во
определниот ден и час, при што се
изјаснија дека сторителите не се
согласуваат со постапката за
порамнување која им била
понудена, Советот ќе поднесе
барање за поведување на прекршочна
п-ка до надлежниот суд на РМ.

Поведена е прекршочна постапка.

6. Јавно радиодифузно
претпријатие “Македонска
радиотелевизија” Скопје-МТВ 1
Прв програмски сервис, со
седиште на бул.”Гоце Делчев”
бб, Скопје, и главен и
одговорен уредник Петар
Ѕалев

Член 75 став 3 од Изборниот
законик и член 34 став 2 точка а).
алинеја 3 од Правилникот за
рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Одговорните лица,и покрај уредната
достава на Записникот за констатиран
прекршок бр. 03-2299/1 од
07.06.2011г., и Покани бр. 03-2299/2 и
бр. 03-2299/3 од 07.06.2011г., не
дојдоа во Советот во утврдениот
термин, за да подигнат Платен налог,
со што постапката за порамнување
не успеала.

Поведена е прекршочна постапка.

7. Јавно радиодифузно
претпријатие “Македонска
радиотелевизија” Скопје-
Собраниски канал, со седиште
на бул.”Гоце Делчев” бб,
Скопје, и главен и одговорен
уредник Снежана Котевска

Член 75 став 3 од Изборниот
законик и член 7 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Одговорните лица,и покрај уредната
достава на Записникот за констатиран
прекршок бр. 03-2300/1 од
07.06.2011г., и Покани бр. 03-2300/2 и
бр. 03-2300/3 од 07.06.2011г., не
дојдоа во Советот во утврдениот
термин, за да подигнат Платен налог,
со што постапката за порамнување
не успеала.

Поведена е прекршочна постапка.

8. Јавно радиодифузно
претпријатие “Македонска
радиотелевизија” Скопје-МТВ 1
Прв програмски сервис, со
седиште на бул.”Гоце Делчев”
бб, Скопје, и главен и
одговорен уредник Петар
Ѕалев

Член 75 став 3 од Изборниот
законик и член 7 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Одговорните лица,и покрај уредната
достава на Записникот за констатиран
прекршок бр. 03-2306/1 од
07.06.2011г., и Покани бр. 03-2306/2 и
бр. 03-2306/3 од 07.06.2011г., не
дојдоа во Советот во утврдениот
термин, за да подигнат Платен налог,
со што постапката за порамнување
не успеала.

Поведена е прекршочна постапка.

9. Трговско радиодифузно
друштво “Телевизија Сител”
ДООЕЛ Скопје, со седиште на
ул.”Градски Стадион” бб,
Скопје, и главен и одговорен
уредник Драган Павловиќ-Латас
од Скопје

Член 75 став 3 од Изборниот
законик и член 34 став 2 точка а).
алинеја 1 од Правилникот за
рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Одговорните лица,и покрај уредната
достава на Записникот за констатиран
прекршок бр. 03-2324/1 од
09.06.2011г., и Покани бр. 03-2324/2 и
бр. 03-2324/3 од 09.06.2011г., не
дојдоа во Советот во утврдениот
термин, за да подигнат Платен налог,
со што постапката за порамнување
не успеала.

Поведена е прекршочна постапка.

10. Радиодифузно трговско друштво
“Телевизија Сонце” ДООЕЛ
Прилеп , со седиште на
ул.”Александар Македонски” бр.
4/3а, Прилеп, и одговорен и
главен уредник Александар
Келтаноски

Член 75 став 3 од Изборниот
законик и член 34 став 2 точка а).
алинеи 1 и 7 од Правилникот за
рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Гл. и одговорен уредник дојде во
просториите на Советот во
утврдениот термин, при што се изјасни
дека се согласува со постапката за
порамнување, и најави дека налогот и
глобите, за правното лице и гл. и
одговорен уредник (со Полномошно)
ќе ги прими и подмири управителот,
кој не се појави во Советот, при што
се констатира дека п-ката за
порамнување не успеала.

Поведена е прекршочна постапка.

11. Радиодифузно трговско друштво
“Телевизија Сонце” ДООЕЛ
Прилеп , со седиште на
ул.”Александар Македонски” бр.
4/3а, Прилеп, и одговорен и
главен уредник Александар
Келтаноски

Член 75 став 3 од Изборниот
законик и член 24 од Правилникот
за рамноправен пристап во
медиумското претставување за
време на изборна кампања бр.01-
1597/1 од 21.04.2011 година

Гл. и одговорен уредник се изјасни
дека се согласува со постапката за
порамнување, но налогот и глобите за
правното лице и гл. и одговорен
уредник (со Полномошно), најави дека
ќе ги прими и подмири управителот,
кој не се појави во Советот, при што
се констатира дека п-ката за
порамнување не успеала.

Поведена е прекршочна постапка.

Совет за радиодифузија


